
Broj: 08-06/2-14-2-2800-12/17
Dana: 10.07.2017.godine

Na osnovu člana 22. Zakona o unutrašnjim poslovima Zeničko-dobojskog kantona – Prečišćeni tekst ("Službene novine Zeničko-dobojskog kantona", broj 15/04, 11/05 i 09/09), a u vezi sa članom 69. stav (2) tačka d) i članom 70. stav (4) Zakona o javnim nabavkama („Službeni glasnik BiH“, broj 39/14), u postupku javne nabavke – za "Nabavka kancelarijskog namještaja" ministar Ministarstva unutrašnjih poslova Zeničko-dobojskog kantona, d o n o s i:
O D L U K U

o poništenju postupka javne nabavke

Član 1.

Poništava se postupak javne nabavke za "Nabavka kancelarijskog namještaja", iz razloga što nijedna od primljenih ponuda nije prihvatljiva.
Član 2.

Za izvršenje ove odluke zadužuje se i ovlašćuje Sektor za podršku.
Član 3.

Ova odluka objavit će se na web-stranici ugovornog organa (www.mupzdk.gov.ba) u skladu sa članom 70. stav (6) Zakona o javnim nabavkama.
Član 4.

Ova Odluka stupa na snagu danom donošenja.
O b r a z l o ž e nj e

Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-2800/17 od 30.05.2017.godine.

Javna nabavka provedena je putem otvorenog postupka nabavke.

Procijenjena vrijednost nabavke je: 42.735,00 KM bez PDV-a.
Obavještenje o nabavci broj: 488-1-1-31-3-39/17, poslano je na objavu dana 02.06.2017.godine. 
Komisija za javnu nabavku imenovana je Odlukom broj: 08-06/2-14-2-2800-2/17 od 02.06.2017. godine.

Komisija za javnu nabavku sačinila je Zapisnik sa otvaranja ponuda broj: 08-06/2-14-2-2800-5/17 od 23.06.2017.godine i Zapisnik o ocjeni ponuda broj: 08-06/2-14-2-2800-6/17 od 28.06.2017.godine. 
Rješavajući u postupku predmetne javne nabavke, ugovorni organ je dana 29.06.2017.godine donio Odluku o izboru najpovoljnijeg ponuđača broj: 08-06/2-14-2-2800-7/17 u postupku za "Nabavka kancelarijskog namještaja". Na navedenu Odluku izjavljena je žalba, ponuđača “INTER-COM” d.o.o. Zenica koja je zaprimljena kod ugovornog organa pod brojem: 08-06/2-14-2-3622/17 od 06.07.2017.godine.
U žalbi ponuđač INTER-COM d.o.o. Zenica navodi da su uvidom u ponudu ponuđača „Top Sport“ d.o.o. Bijeljina ustanovili sljedeće:

1.  Na strani 3/41 nije označeno da se na ponudu primjenjuje preferencijalni tretman domaćeg.

2. Na strani 3/41 upisano je da ova ponuda važi 120 dana, a datum važnosti ponude je 23.10.2017. godine, dakle ponuda važi 122 dana.

3. Na strani 3/41, uz ponudu je dostavljena slijedeća dokumentacija, upisano je da je popis 

dostavljenih dokumenata dostavljen na strani 41/41.

4. Ponuda ne sadrži obrazac sadržaja ponude koji je sastavni dio tenderske dokumentacije na strani 18.

5. Tačkom 13.2. tenderske dokumentacije je definisano da su ponuđači dužni uz ponudu dostaviti prospekte koji sadrže fotografije roba koje nude, uz napomenu da fotografije koje se odnose na stolice moraju biti A-4 format u koloru, a ponuda ponuđača Top Sport d.o.o. Bijeljina sadrži samo fotografije za stolice, a ne sadrži ni prospekt niti fotografije za stavke od 9 do 46 ponude.

6. Na strani 13/41 je dostavljena izjava o ispunjenosti uslova iz člana 45. ZJN, koja u donjem 

desnom uglu ima čitko upisano ime i prezime ovlaštene osobe, a u lijevom uglu na predviđenom 

mjestu potpisa i pečata nadležnog organa je stavljen potpis i pečat ponuđača, a na pozadini lista se nalazi pečat i potpis nadležnog organa i ta strana ponude nije numerisana.

7. Na strani 14/41 je dostavljena izjava o ispunjenosti uslova iz člana 52. ZJN, koja u donjem 

desnom uglu ima čitko upisano ime i prezime ovlaštene osobe, a u lijevom uglu na predviđenom 

mjestu potpis i pečata nadležnog organa je stavljen potpis i pečat ponuđača, a na pozadini lista se nalazi pečat i potpis nadležnog organa, i ta strana ponude nije numerisana.

8. Kao dokaz za tačku 13.1. dostavljen je ugovor o kupoprodaji roba koji sadrži 6 stranica, a 

numerisane su samo 3 stranice ugovora, što nije u skladu sa tačkom 14. tenderske dokumentacije, gdje je navedeno da sve strane ponude moraju biti numerisane na način da je vidljiv redni broj stranice.

9. Ponuđač Top Sport d.o.o. Bijeljina je dostavio dodatnu kvalifikacionu dokumentaciju po odluci ugovornog organa za koju je ustanovljeno da nije uvezana na propisan način niti je numerisana niti potpisana od strane ovlaštenog lica, dakle nije u skladu sa tačkom 14. tenderske dokumentacije.

10. Smatramo da podkriteriji vrednovanja ponuda: način plaćanja, djeluje diskriminirajuće na ponuđače iz Federacije Bosne i Hercegovine u odnosu na ponuđače iz Republike Srpske, jer Zakon o finansijskom poslovanju FBiH obavezuje, između ostalog, subjekte javnog prava i privredne subjekte da ugovaraju rokove plaćanja prema odredbama ovog zakona na teritoriji FBiH.

Shodno naprijed navedenom, žalitelj smatra da je odluka o izboru najpovoljnijeg ponuđača nerealna te da se njegova ponuda ocijeni kao drugorangirana, kao i da se donese odluka o odabiru najpovoljnijeg ponuđača u žaliteljevu korist.


Uvidom u kompletan spis predmeta, ponovnom analizom svakog dokaza pojedinačno i u njihovoj međusobnoj vezi, a u odnosu na navode iz žalbe i propisani zakonski postupak, utvrđeno je da je:

               Žalba osnovana. 

Komisija je ocijenila da je žalba osnovana u dijelu žalbenih navoda naprijed označenih pod rednim brojevima 2., 4. i 5., dok je u svim ostalim tačkama žalba neosnovana.

Što se tiče žalbenih navoda, a koji se odnose na to da određene strane ponude nisu numerisane neosnovani su, jer je u članu 8. stav (7) Uputstva za pripremu modela tenderske dokumentacije navedeno je da ukoliko su listovi ponude numerisani na način da je obezbjeđen kontinuitet numerisanja da će se smatrati manjim odstupanjem, a što je navedeno i u tački 14. tenderske dokumentacije.  
Komisija je, s tim u vezi, ponovo izvršila uvid u ponude svih ponuđača u cilju izbora najpovoljnijeg ponuđača, te utvrdila da niti jedan od ponuđača nije dostavio prospekte koji sadrže sve fotografije roba koju nude, a što je u suprotnosti sa tačkom 13.2. tenderske dokumentacije. 

Obzirom da su ostvareni uslovi za poništenje predmetnog postupka javne nabavke, riješeno je kao u dispozitivu.

POUKA O PRAVNOM LIJEKU:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 10 (deset) dana po prijemu odluke o poništenju postupka javne nabavke. Žalba se izjavljuje Uredu za razmatranje žalbi Bosne i Hercegovine, putem ugovornog organa. 
 DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                      M I N I S T A R

                                                                                                                      Nikola Arsenić

